განმარტებითი ბარათი
„დსთ-ს მონაწილე სახელმწიფოთა ტერიტორიების სანიტარიული დაცვის სფეროში თანამშრომლობის შესახებ“ 2001 წლის 31 მაისის შეთანხმების შეწყვეტის თაობაზე
„დსთ-ს მონაწილე სახელმწიფოთა ტერიტორიების სანიტარიული დაცვის სფეროში თანამშრომლობის შესახებ“ შეთანხმება ითვალისწინებს დსთ-ს წევრ სახელმწიფოთა შორის თანამშრომლობას წევრ სახელმწიფოთა ტერიტორიებზე განსაკუთრებული საფრთხის შემცველი საკარანტინო და სხვა ინფექციური დაავადებების შესაძლო გავრცელების თავიდან აცილების, ეპიდსაწინააღმდეგო და სანიტარიული ღონისძიებების უზრუნველყოფის თაობაზე.
აღნიშნული საკითხების რეგულირებას საქართველო წარმატებით ახორციელებს ჯანმრთელობის საერთაშორისო წესებით (IHR - 2005) დადგენილი მოთხოვნების შესაბამისად, რომელიც ითვალისწინებს საზოგადოებრივი ჯანმრთელობის სფეროში საერთაშორისო უსაფრთხოების უზრუნველყოფის პრინციპების დაცვას და ერთმანეთთან აკავშირებს მსოფლიოს 194 ქვეყანას, მათ შორის ჯანმრთელობის მსოფლიო ორგანიზაციის წევრ სახელმწიფოებს. 

იმის გათვალისწინებით, რომ 2008 წლის 18 აგვისტოდან საქართველო აღარ არის დამოუკიდებელ სახელმწიფოთა თანამეგობრობის (დსთ) წევრი და ჯანმრთელობის საერთაშორისო წესების (IHR - 2005) ფარგლებში საქართველო აქტიურად თანამშრომლობს ჯანმრთელობის მსოფლიო ორგანიზაციის წევრ ქვეყნებთან, რომლებიც თავის მხრივ თანამეგობრობის წევრებსაც წარმოადგენენ, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, სსიპ - ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის პოზიციის გათვალისწინებით, მიზანშეწონილად მიიჩნევს, „დსთ-ს მონაწილე სახელმწიფოთა ტერიტორიების სანიტარიული დაცვის სფეროში თანამშრომლობის შესახებ“ 2001 წლის 31 მაისის შეთანხმების შეწყვეტას, ამავე შეთანხმების მე-11 მუხლის  საფუძველზე.
შეთანხმების შეწყვეტა გავლენას არ იქონიებს შიდასახელმწიფოებრივი კანონდებლობით განსაზღვრულ და/ან საერთაშორისო ხელშეკრულებით ნაკისრ ვალდებულებებზე.

